
				এই পাতাটির মুদ্রণ সংশোধন করা প্রয়োজন। 
8や ক্লাইব চরিত ।
৩৩২টি অশ্ব ১ হাজার ১ শত বরকন্দাজ ৫ শত পাইক অবস্থান করিতেছে । তানাতে ৩ শত পদাতিক, তানার অপর পার মেটেবুরুজে ৬ টা কামান, তানায় ৯ টা কামান, হলওয়েলের বাগানে (চাদপাল ঘাটের উত্তর ) ৫ টা, সরমানের বাগানে ৫টা, ছুতোর গোলায় ২ টা, গঙ্গার উপরকার বুরুজে পূর্বের ন্যায় ওয়াটসনের বাড়ীতে ২টা, সেঠের ঘাটে ২টা, মাগুজ (চাদপাল ঘাটের দক্ষিণে ) ঘাটে ২টা এবং গঙ্গার উপরও কয়েকট কামান রাখা হইয়াছে। তানার সম্মুখে গঙ্গাগর্ভে ৩থান সুলুপ জাহাজ এবং আরো খান নৌকা ডুবাইবার জন্য মৃত্তিকাপূৰ্ণ করিয়া রাখা হইয়াছিল । নবাবের লোক সকল জন সাধারণকে বোমা ব্যবহার করাইতে শিক্ষ। দিতেছে । বলা বাহুল্য এ সকল সংবাদ অবগত হইয়া ইংরেজের বড় প্রীতিলাভ করিতে পারে নাই। গঙ্গার গতি ভালরূপ জ্ঞাত না থাকায় এবং অবশিষ্ট জাহাজ উপস্থিত না হওয়াতে ইংরেজদিগকে অগত্য। ফলতাতে কিছুদিন অবস্থান করিতে হইয়াছিল। ক্লাইব এ সময় মাণিকচাদের নিকট হইতে প্রত্যুত্তর প্রাপ্ত হন, তাহাতে তিনি নবাবের প্রতি অসন্মান স্থচক বাক্য উঠাইয়া দিয়৷ ভদ্র ভাবের একখানি চিটির খসড়া করিয়া দেন। তারপর লেখেন “আপনি শান্তিস্থাপনের যে ইচ্ছা প্রকাশ করিয়াছেন তাহ। ভাল মানুষের মতনই কথা, শান্তির অপেক্ষ ভাল কথা আর কিছুই নাই । রাধাকৃষ্ণ মল্লিকের কাছে আমার মত অবগত হইবেন । আশা করি আপনি, আপনার কুশল কথা জানাইবেন এবং আমাকে আপনার শুভানুধ্যায়ী বলিয়া গ্রহণ করিবেন। ২২শে
ডিসেম্বর-১৭৫৭ ৷”

